
Uunga siunnersuut: Naartunermi, erninermi meeravissiartaarnermilu sulinngiffeqartarneq 

ullormusiaqartarnerlu pillugit Inatsisartut inatsisaata allanngortinneqarnera pillugu 

Inatsisartut inatsisaat nr. xx, xx. xxx 2019-imeersoq. (Angajoqqaat sulinngiffeqartarnerinut 

piffissarititaasup sivitsorneqarnera) 

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

 

Meerartaarneq, inuunerup pilluarnartua tassa takuneqarsinnaalertarpoq naalungiarsunnguaq 

inoorlaaq silarsuarmut anillakkaangat. 

Maannakkullu Naalakkersuisut inatsisissatut siunnersuutaanni Atassummiik 

naammagisimaarinninnerput oqaatigerusupparput. 

Ataatatut nammineq misilittagaqarfiga uaniittoq oqaatigiinnassuara, 

kaammattuutigerusunnarsinnaammattaaq naligiisitaanermik oqaluttuarnitta illuanik aamma ataatanut 

atuutsinneqarnissaa. Uagut ataataasugut maanna paarsinissamut ajukkunanngittukasiugattattaaq, 

meeqqerinissamullu qangatuut immaqa paqumisuutaasinnaanikuusimasunut sumilluunniit peqarata, 

meeqqamulli asanninnermik tunniussinissarput pingaarnerulernikuummat oqaaseq naligiisitaaneq 

feminismimut sammitikkunnaamilaarluguli suiaassutsit illugiimmik meeraqarnermi 

oqimaalutarneqarnissaattaaq eqqarsaatissaavoq pingaarutilik. 

Taamaakkaluartorli, qujanaqaaq maanna naartunermi, erninermi meeravissiartaarnermilu 

atugassarititaasut pillugit siuariarfinnik siullernik ersersitsinerit nuisalermata. 

Tamannalu pillugu Atassummiik akuersaarluta ataatsimiitsitaliamut susassaqartumut 

innersuussivugut. 


